
میں اور رسول اللہ صلى الله عليه وسلم ایک ہی برتن (میں موجود پانی) سے
غسلِ جنابت کرتے اور (چلو بھرنے کے لیے) ہمارے ہاتھ باری

باری اس میں جاتے۔

عائشہ رضی اللہ عنہا سے روایت ہے وہ فرماتی ہیں کہ میں اور رسول اللہ صلى الله عليه وسلم ایک ہی برتن (میں موجود
پانی) سے غسل جنابت کرتے اور (چلو بھرنے کے لیے) ہمارے ہاتھ باری باری اس میں جاتے۔ ایک اور روایت میں

ہے کہ اور (ہمارے ہاتھ ایک دوسرے سے) ملتے تھے۔
[صحیح] [اسے ابنِ حبان نے روایت کیا ہے۔ - متفق علیہ]

اماں عائشہ رضی اللہ عنہا بیان کر رہی ہیں کہ وہ آپ صلى الله عليه وسلم کے ساتھ غسل کرتے ہوئے ایک ہی برتن میں موجود
پانی استعمال کرتی تھیں تاکہ حدثِ اکبر یعنی جنابت کو دور کر سکیں۔ اپنی اس شراکت کی ہیئت کو بیان کرتے
ہوئے وہ فرماتی ہیں: "تختلف أيدينا فيه'' یعنی کبھی میں اپنے ہاتھ کو چلو بھرنے کے لیے برتن میں داخل کرتی اور
کبھی آپ صلى الله عليه وسلم اس سے چلو بھرنے کے لیے اپنا ہاتھ اس میں لے جاتے۔جیسا کہ عائشہ رضی اللہ عنہا سے مروی بخاری
شریف کی روایت میں ہے کہ ”میں اور رسول اللہ صلى الله عليه وسلم ایک برتن سے غسل کرتے اور ہم دونوں ہی اس سے چلو
بھرتے“۔ جب کہ ابن حبان کی دوسری روایت میں انہوں نے اکٹھے غسل کرنے کی اس ہیئت کو بڑے دقیق انداز میں
بیان کیا ہے۔ وہ فرماتی ہیں کہ: ”وتلَتْقَِي“ یعنی برتن سے پانی لیتے ہوئے اور چلو بھرتے ہوئے ہمارے ہاتھ اکٹھے ہو

جاتے۔ اس روایت کی بنا پر معلوم ہوتا ہے کہ کبھی تو ہاتھ باری باری چُلوّ بھرتے اور کبھی اکٹھے چلو بھرتے۔

https://sunnah.global/hadeeth/ur/show/10028

 

https://sunnah.global/hadeeth/
https://sunnah.global/hadeeth/ur/show/10028
https://alnajat.org.kw
https://edc.org.kw

